
山龍以龍為龍四運開機圖【上·一局_二局】

四運天卦之四六兩卦在後天之震離方道上。其以甲為龍也：旺在卯。開門以收陽和之氣，得之玄水

潮者，為惠风入戶。潮以外作文筆峰鎮之，於元運得四太陰一太陽之交媾【四文曲也、一貪狼也。內得文曲以朝之，

是正神拱戶也。外得貪狼以鎮之，是神守门也。而且山水得配，永無邪淫之患矣】。其無潮而作屈曲大路以朝者，亦次也【不

失為吉】。生在乙，鑿池蔭之。克在甲，冲嶠鎮之【嶠在龍身者，微培一墩以應之，不可大加鑿築，傷龍身而壓龍脈也】。雖

水口出卦而放於辰，卦出而運不出也。況辰得四一為二老之配，乙得五二為一卦之征，甲與酉得三三九

九聯成一卦之例乎。此甲龍得時交媾、直達補救之作法也。【甲龍、酉山、卯向、乙池、甲嶠、辰水一局：取甲以卯為文

魁，開卯門以應甲龍之文秀，甲又以辰酉為催官，放辰水、坐酉山以應甲龍之貴征。乙祿在卯，鑿乙池以助卯向之祿建。況卯向際氐士貉一

二度，值右參驅一星天槍阶，而其后封侯万里、典兵宿卫之验，当亦不爽。故曰四运阳宅得旺运、得吉星者，所發之富貴有胜于一二三也】。

其以丁為龍也：旺在丙，開門以收醞釀之靈，得屈曲水潮者，為清風繞流。潮以外作文筆峰鎮之【須

於三百六十五步外作之，勿使逼壓。而為煞無潮者，不可妄作】。於元運亦得四太陰一太陽之交媾。其無潮而作之玄，大

路以潮者，又次也【不失為吉】。生在午，鑿池蔭之。克在乙，衛嶠鎮之。雖後門出卦而開於癸，卦出而運

不出也。況癸得四一為二老之配，乙得二八、午得五二為一卦之例，丁與壬得三三二二【不交媾，置之龍山無

礙】為一元之歸乎。此丁龍得時交媾、直達補救之作法也【丁龍、壬山、丙向、午池、乙嶠、癸門一局：取乙丙丁為三奇

貴格。開丙門衝乙嶠以合丁龍之三奇。丁祿居午，丙以午為黃甲，癸以午為天福，壬以午為催官，鑿午池為丁龍之祿建、丙向壬山癸門之貴

征。丁以壬為正官，癸以乙為食神，立壬山次為丁龍之官星，樹乙嶠以為癸門之食位。況丙向際星日馬三四度，值大理二星、天相二星守門，

夫大理天相：尚書宰相之位也。應此門而生者，官當一品。非若甲龍之局多武職而為將者，彼之正向以文曲而遇參驅天槍騎官之武宿、此之

正向以文曲而遇天相大理之文星故也】。再以天卦公位辯之，吉凶禍福確然不移矣【上二局公位純歸孟房，仲季偏枯矣】。



山龍以門為龍四運天機圖

山龍以甲為龍者：改卯門以通陽氣，謂之收祥風；鑿乙池以見洋光，謂之納吉水。格合貉入雷門、

蛟龍騰甲。以丁門為龍者：改丙門以通陽氣，謂之收祥風；鑿午池以見，洋光謂之納吉水。格合龍墀走

馬、豻駕帝輦。

水龍以龍為龍四運天機圖【上局一】

元運家以五黃廉貞所泊之宮，謂之大剝官，犯者災禍疊見。茲逢四運，而中五所泊之宮亦敢立向開

門者，四以五為生氣，他運得之而死亡過半，此運得之而卦拜可期。若五運分寄之時，得大小廉貞同宮

共慶、發福悠久，更為諸星所不及也。惟六運，本運生旺不宜收。此學者辨之。

